
				এই পাতাটির মুদ্রণ সংশোধন করা প্রয়োজন। 
নি জর্জ ন গৃহ কোণে
এই অবসরে স্থমিত্রা ওদের ঘরটি দেখতে লাগলো, সামনে একটি ছোট বেতের টেবিলের ওপর চায়ের সরঞ্জাম অপরিস্কার অবস্থায় পড়ে রয়েছে, অপরিচ্ছন্ন বিছানার ওপর দুচারখানি বই ছড়ানো রয়েছে, পাশের ঘরের মেঝেতে একটি সস্প্যান ও দু-চারটি কাচের এবং চীনে মাটির বাসন দেখা গেল, জামা কাপড় ঘরের মেঝেতেই ছড়ানো রয়েছে, বাথরুমে চৌবাচ্চার কাছে ভিজে কাপড় তখনো জড়ো করা রয়েছে । মেয়েটি যে সংসারে অনভ্যস্ত সে বিষয়ে সুমিত্রার কোন ও সন্দেহ রহিল
ন] |
মেঝের ওপর ষ্টোভ জেলে মেয়েটি চায়ের জল চড়িয়েছিল, একটু ধোয়া দেখা যেতেই তাতে তাড়াতাড়ি পাতা ছেড়ে দিয়েছে । বিস্মিত হয়ে সুমিত্রা বল্লে. একি ! জল ত ফোটেনি এখনও এর মধ্যেই পাতা দিলেন যে ?
মেয়েটি বিশেষ লজ্জিত হয়ে পড়লে, সুমিত্রা সহসা দেথল ওর চোখে জল, সুমিত্র অপ্রতিভ হয়ে বল্লে—তাতে কি হয়েছে, ওতে ও চ৷ ভালোই হয় ।
অশ্রুরুদ্ধকণ্ঠে মেয়েটি বল্লে—আমারই ভুল, আপনি ঠিকই বলেছেন এর জন্য আমিই অপরাধী, কোনোদিন এসব শিখিনি তার ফল ভোগ করছি। কদিন দোকান থেকেই খাবার আসছিল, আজ ওঁর ইচ্ছে হোল আমার হাতের রান্ন খাবেন, রোধেও ছিলুম, কিন্তু উনি কিছুই মুখে করতে পারেন নি, না খেয়ে বেরিয়ে গেছেন এখনও হয়ত অভূক্ত আছেন । এই পর্য্যন্ত বলে মেয়েটি অশ্রধারায় ভেঙে পড়ল ।
কিন্তু বেশী বিব্রত হোল স্থমিত্র, বেচারী সম্পূর্ণ অপ্রস্তুত হয়ে গেছে, আগেই ওর বোঝা উচিত ছিল এদের জীবনযাত্রার মন্থণ পথে কোথায়

